
Круглое Поле авыл җирлеге хакимияте 

каршында балигъ булмаганнар эше 

буенча иҗтимагый комиссия төзү 

турында  

 

«Балигъ булмаганнарның күзəтүсезлеген һəм хокук бозуларын 

профилактикалау системасы нигезлəре турында» 1999 елның 24 июнендəге 120-

ФЗ номерлы Федераль закон, «Татарстан Республикасында балаларның 

сəламəтлегенə, аларның физик, интеллектуаль, психик, рухи һəм əхлакый 

үсешенə зыян китерүне кисəтү чаралары турында» 2010 елның 14 октябрендəге 

71-ТРЗ номерлы Татарстан Республикасы Законы һəм Круглое Поле авыл 

җирлеге уставы нигезендə, балигъ булмаганнар арасында күзəтүсезлекне кисəтү 

һəм хокук бозуларны профилактикалау, социаль куркыныч хəлдə булган 

гаилəлəр белəн профилактик эш алып бару максатыннан 

 

КАРАР БИРƏМ: 

 

1. «Круглое Поле авыл җирлеге хакимияте каршындагы  балигъ 

булмаганнар эше буенча иҗтимагый комиссия турында» нигезлəмəне расларга 

(1 кушымта). 

2. Круглое Поле авыл җирлеге хакимияте каршындагы  балигъ 

булмаганнар эше буенча иҗтимагый комиссия составын расларга (2 кушымта). 

3. Əлеге карарны Татарстан Республикасы Тукай муниципаль районының 

рəсми сайтында «авыл җирлеклəре» бүлегендə (tukay.tatarstan.ru) һəм Татарстан 

Республикасы рəсми хокукый мəгълүмат порталында (http//pravo.tatarstan.ru) 

урнаштырырга.  

4. Əлеге карар үтəлешен контрольдə тотуны үз җаваплылыгымда 

калдырам. 

 

 

 

Круглое Поле авыл җирлеге Башлыгы                                            Э.Р. Низамиева 

 

 

 



  

Тукай муниципаль районы   

Круглое Поле авыл җирлеге  

Башлыгының 2020 елның                      

3 ноябрь 4 номерлы карарына       

1 кушымта 

 

  

Круглое Поле авыл җирлеге хакимияте каршындагы балигъ булмаганнар эше 

буенча иҗтимагый комиссия турында    

 

I. Гомуми нигезлəмəмлəр 

 

1. Балигъ булмаганнар эшлəре буенча иҗтимагый комиссия (алга таба – 

Комиссия) Татарстан Республикасы Тукай муниципаль районы Круглое Поле 

авыл җирлегендə (алга таба –  авыл җирлеге) балигъ булмаганнарның 

хокукларын яклау, аларның күзəтүсезлеген һəм хокук бозуларын 

профилактикалау системасының коллегиаль органы булып тора. 

2. Комиссия үз эшчəнлегендə Россия Федерациясе Конституциясе, Россия 

Федерациясе законнары, Россия Федерациясе Хөкүмəтенең норматив актлары, 

Татарстан Республикасы законнары һəм норматив хокукый актлары, Тукай 

муниципаль районы җирле үзидарə органнарының хокукый актлары, шулай ук 

«Круглое Поле авыл җирлеге хакимияте каршындагы балигъ булмаганнар эше 

буенча иҗтимагый комиссия турында» əлеге нигезлəмəгə (алга таба – 

Нигезлəмə) таяна. 

3. Комиссия эшчəнлеге законлылык, демократизм, балигъ булмаганнар 

белəн гуманлы мөнəсəбəт, гаилəгə ярдəм һəм аның белəн хезмəттəшлек итү, 

алынган мəгълүматның конфиденциальлеген саклап, балигъ булмаганнарга 

шəхси якын килү, вазыйфаи затларның һəм гражданнарның балигъ 

булмаганнарның хокукларын һəм законлы мəнфəгатьлəрен бозган өчен 

җаваплылыгын тəэмин итү принципларына нигезлəнə. 

4. Əлеге Нигезлəмəдə кулланыла торган төшенчəлəр «Балигъ 

булмаганнарның күзəтүсезлеген һəм хокук бозуларын профилактикалау 

системасы нигезлəре турында» 1999 елның 24 июнендəге 120-ФЗ номерлы 

Федераль закон һəм «Татарстан Республикасында балаларның сəламəтлегенə, 

аларның физик, интеллектуаль, психик, рухи һəм əхлакый үсешенə зыян 

китерүне кисəтү чаралары турында» 2010 елның 14 октябрендəге 71-ТРЗ 

номерлы Татарстан Республикасы Законы белəн билгелəнгəн мəгънəлəрдə 

кулланыла. 

Əлеге нигезлəмə максатларында түбəндəге төшенчəлəр кулланыла: 

балалар (балигъ булмаганнар) - 18 яшькə җитмəгəн затлар, 

эмансипациялəнгəн балигъ булмаганнардан һəм 18 яшькə җиткəнче 

никахлашкан затлардан тыш; 

күзəтүсез бала – ата-ана яки башка законлы вəкиллəр яисə вазыйфаи затлар 

тарафыннан тəрбия бирү, укыту һəм (яки) карап тəрбиялəү бурычларын үтəмəү 

яки тиешенчə үтəмəү нəтиҗəсендə контрольдə булмаган балигъ булмаган бала; 



  

караучысыз бала – яшəү урыны һəм (яки) тору урыны булмаган күзəтүсез 

бала; 

социаль куркыныч хəлдəге балигъ булмаган бала – күзəтүсезлек яки 

караучысызлык сəбəпле гомеренə яки сəламəтлегенə куркыныч янаган хəлдə 

булган яисə тəрбия бирүгə яки карап тəрбиялəүгə карата талəплəргə туры 

килмəгəн, яисə хокук бозган яки җəмгыятькə каршы гамəллəр кылган зат; 

социаль куркыныч хəлдəге гаилə – социаль куркыныч хəлдəге балалары 

булган гаилə, шулай ук ата-аналары яки балигъ булмаганнарның башка 

законлы вəкиллəре аларга тəрбия бирү, укыту һəм (яки) карап тəрбиялəү буенча 

үз вазыйфаларын үтəми, аларның үз-үзлəрен тотышына тискəре йогынты ясый 

яки алар белəн рəхимсез мөрəҗəгать итə торган гаилə; 

гаилə иминсезлегенең башлангыч стадиясендə булган гаилə – барлык 

əгъзаларының тормышы һəм тулы канлы үсеше өчен уңай шартлар тудыруда 

аның мөмкинлеклəрен чиклəүче проблемалары булган гаилə; 

балалар белəн рəхимсез мөгамəлə – ата-анасы яисə башка законлы вəкиллəре 

ягыннан баланың сəламəтлегенə, үсешенə һəм (яки) абруена зыян китерə яки 

китерергə мөмкин гамəллəр яки гамəл кылмау рəвешендə чагыла торган физик, 

психик, сексуаль көч куллануның, бала ихтыяҗларын санга сукмауның барлык 

формалары;  

шəхси профилактик эш – социаль куркыныч хəлдəге балигъ булмаганнарны 

һəм гаилəлəрне үз вакытында ачыклау, шулай ук аларны социаль-педагогик 

тернəклəндерү һəм (яки) алар тарафыннан хокук бозулар һəм җəмгыятькə 

каршы гамəллəр кылуны кисəтү буенча эшчəнлек; 

җирлек – шəһəр яки авыл җирлеге; 

балигъ булмаганнарның күзəтүсезлеген һəм хокук бозуларын 

профилактикалау – балигъ булмаганнарның күзəтүсезлегенə һəм 

караучысызлыгына, хокук бозуларына һəм җəмгыятькə каршы гамəллəр 

кылуына китерə торган сəбəплəрне һəм шартларны ачыклауга һəм бетерүгə 

юнəлдерелгəн, балигъ булмаганнар һəм социаль куркыныч хəлдə булган 

гаилəлəр белəн шəхси профилактик эш белəн бергə алып барыла торган  

социаль, хокукый, педагогик һəм башка чаралар системасы; 

балигъ булмаганнар булу тыелган урыннар – балаларның сəламəтлегенə, 

аларның физик, интеллектуаль, психик, рухи һəм əхлакый үсешенə зыян 

китерергə мөмкин Федераль закон һəм (яки) əлеге Закон нигезендə билгелəнгəн 

урыннар;  

балигъ булмаганнарның булуы чиклəнə торган урыннар – балаларның 

сəламəтлегенə, физик, интеллектуаль, психик, рухи һəм əхлакый үсешенə зыян 

китерүне кисəтү максатында, төнге вакытта балигъ булмаганнарның ата-

аналары (аларны алмаштыручы затлар), шулай ук балалар катнашында чаралар 

уздыручы затлардан башка булулары тыелган Федераль закон һəм (яки) əлеге 

Закон нигезендə билгелəнгəн урыннар;  

ата-аналарны алмаштыручы затлар – балигъ булмаганның законлы 

вəкиллəре, шулай ук балигъ булган туганнары һəм  балигъ булмаганнарны ата-

анасының (законлы вəкиленең) телдəн яисə язма рəвештə белдерелгəн 

ризалыгы яисə кушуы буенча озата баручы   башка затлар; 



  

төнге вакыт - 1 сентябрьдəн 31 майга кадəр 22 сəгатьтəн 6 сəгатькə кадəр яки 

1 июньнəн 31 августка кадəр 23 сəгатьтəн 6 сəгатькə кадəр вакыт аралыгы. 

5. Комиссия авыл җирлеге уставы нигезендə төзелə. 

6. Комиссия караган мəсьəлəлəр нəтиҗəлəре буенча карарлар кабул итə.  

7. Комиссия үз эшчəнлегендə Татарстан Республикасы Тукай муниципаль 

районының балигъ булмаганнар эшлəре һəм аларның хокукларын яклау 

комиссиясе белəн хезмəттəшлек итə. 

  

II. Комиссиянең максаты һəм төп бурычлары 

  

8. Комиссия балигъ булмаганнарның күзəтүсезлеген, хокук бозуларын 

кисəтү, социаль куркыныч хəлдəге балигъ булмаганнар һəм гаилəлəр белəн 

шəхси профилактик эш алып баруда Балигъ булмаганнар эшлəре һəм аларның 

хокукларын яклау комиссиясенə ярдəм итү максатыннан оештырыла. 

Комиссиянең төп бурычлары булып тора: 

1) Балигъ булмаганнарга тəрбия бирү, карап тəрбиялəү буенча үз 

вазыйфаларын үтəмəүче һəм (яки) аларның үз-үзлəрен тотышына тискəре 

йогынты ясаучы, яисə аларга карата рəхимсез мөнəсəбəттə булган ата-

аналарны, яисə башка законлы вəкиллəрне ачыклау. 

2) Җирлектə балигъ булмаганнар арасында хокук бозуларны, 

эчкечелекне, наркоманияне һəм башка тискəре күренешлəрне кисəтү. 

3) Җирлектə балалар белəн рəхимсез мөгамəлə очракларын ачыклау һəм 

кисəтү. 

4) Балигъ булмаганнарның күзəтүсезлеген һəм хокук бозуларын 

профилактикалау эшен оештыруда Балигъ булмаганнар эшлəре һəм аларның 

хокукларын яклау комиссиясенə ярдəм күрсəтү. 

5) Балигъ булмаганнар эшлəре һəм аларның хокукларын яклау 

комиссиясенə  җирлектəге балалар хəленə кагылышлы мəсьəлəлəр буенча 

мəгълүмат бирү. 

 

III. Комиссиянең вəкалəтлəре 

 

10. Комиссия түбəндəге вəкалəтлəрне гамəлгə ашыра: 

1) җирлектə балигъ булмаганнарның күзəтүсезлеген һəм хокук бозуларын 

профилактикалау чараларын оештыруда һəм үткəрүдə катнаша; 

2) балалар йөрү тыелган урыннарда, шулай ук төнлə ата-анадан яки башка 

законлы вəкиллəрдəн башка балалар йөрү тыелган урыннарда балаларны 

ачыклау буенча рейдларда катнаша; 

3) күзəтүсез, караучысыз балаларны, социаль куркыныч хəлдəге балигъ 

булмаганнарны һəм гаилəлəрне, шулай ук даими рəвештə дəрес калдыручы 

балигъ булмаганнарны ачыклау буенча рейдлар үткəрүдə катнаша; 

4) балигъ булмаганнарга алкоголь продукциясе һəм тəмəке эшлəнмəлəре 

сату очракларын ачыклау буенча рейдларда катнаша; 

5) яшəү урыны буенча балигъ булмаганнарның ялын оештыруны, гомуми 

белем бирү, мəдəни-агарту учреждениелəрендə, башлангыч һөнəри белем бирү 



  

учреждениелəрендə балигъ булмаганнар белəн тəрбия-профилактика эшенең 

торышын контрольдə тота; 

6) утырышларында балаларны тəрбиялəү белəн шөгыльлəнми торган ата-

аналарны яки башка законлы вəкиллəрне, шулай ук сукбайлыкка бирелүчəн, 

мəгариф учреждениелəрендə даими рəвештə дəрес калдыручы балигъ 

булмаганнарны тыңлый; 

7) балигъ булмаганнарның хокукларын һəм законлы мəнфəгатьлəрен бозу 

фактлары турында Балигъ булмаганнар эшлəре һəм аларның хокукларын яклау 

комиссиясенə хəбəр итə; 

8) ачыкланган саен «Социаль куркыныч хəлдəге  гаилəлəрне һəм балигъ 

булмаганнарны исəпкə алу һəм мониторинглау» мəгълүмати системасының 

«сигнал картасын» тутыра; 

9) Балигъ булмаганнар эшлəре һəм аларның хокукларын яклау 

комиссиясе йөклəмəлəрен үти; 

10) балигъ булмаганнарның күзəтүсезлеген һəм хокук бозуларын 

профилактикалау мəсьəлəлəре буенча иҗтимагый оешмалар, партиялəр, 

хəрəкəтлəр, дини оешмалар, педагогик һəм ата-аналар коллективлары белəн 

хезмəттəшлек итə һəм үз эшенə җəлеп итə. 

 

IV. Комиссияне төзү тəртибе 

 

11. Комиссия җирлек Башлыгы карары белəн төзелə. 

12. Комиссия эшчəнлеге җəмəгать башлангычында гамəлгə ашырыла. 

Комиссия турында нигезлəмə, аның сан һəм шəхси составы җирлек 

Башлыгы тарафыннан раслана. 

Комиссия составына комиссия рəисе – җирлек Башлыгы, комиссия 

секретаре һəм комиссиянең башка əгъзалары керə. 

15. Комиссия составына җирле үзидарə органнары вəкиллəре, җирлек 

думасы депутатлары, мəгариф, мəдəни-агарту учреждениелəре, сəламəтлек 

саклау учреждениелəре, иҗтимагый оешмалар вəкиллəре, эчке эшлəр 

органнары хезмəткəрлəре, ата-аналар комитеты əгъзалары һəм балигъ 

булмаганнар белəн эшлəү тəҗрибəсе булган башка гражданнар керə ала. 

Комиссиянең сан составы 5 кешедəн ким булмаска тиеш. 

 

V. Комиссия эшен оештыру 

 

17. Комиссия җирлектə үткəрелə торган шəхси профилактик чараларны 

тормышка ашыруда Балигъ булмаганнар эшлəре һəм аларның хокукларын 

яклау комиссиясенə түбəндəге балигъ булмаганнар мөнəсəбəтендə ярдəм 

күрсəтə: 

1) иректəн мəхрүм итү урыннарыннан азат ителгəн; шартлы рəвештə  яки 

иректəн мəхрүм итүгə бəйле булмаган җəза чараларына хөкем ителгəн, лəкин 

җəмəгать яисə административ йогынты чараларын куллану яисə амнистия 

аркасында җинаять җаваплылыгыннан азат ителгəн; җинаять җаваплылыгына 

тартылган; җинаять җаваплылыгы бирелə торган яшькə җиткəнчегə кадəр 



  

җəмгыять өчен куркыныч гамəллəр кылган; ябык типтагы махсус гомуми белем 

бирү учреждениелəреннəн (махсус мəктəплəр, махсус һөнəри-техник училище) 

кайткан;   

2) административ хокук бозулар кылган, даими рəвештə спиртлы 

эчемлеклəр, наркотик һəм агулы матдəлəр кулланган; 

3) 16 яшькə кадəр үз белдеге белəн гаилəдəн яки үз белдеге белəн махсус 

укыту-тəрбия учреждениелəреннəн киткəн; 

4) хокукка каршы юнəлештəге, əмма җинаять яки административ закон 

нормаларына туры килми торган җинаятьлəр кылган; 

5) мəгариф учреждениелəрендə даими рəвештə дəрес калдырган; 

6) РФ ҖК 82 статьясы нигезендə җəза срогын кичектереп тору хокукы 

булган əниле (əтиле) гаилəлəрдə тəрбиялəнүче; 

7) балалар йөрү тыелган урыннарда, шулай ук төнге вакытта балалар йөрү 

тыелган урыннарда ачыкланган. 

18. Үзенең утырышларында тыңлый: 

1) балигъ булмаганнарга тəрбия бирү, карап тəрбиялəү буенча үз 

вазыйфаларын үтəмəүче һəм (яки) аларның үз-үзлəрен тотышына тискəре 

йогынты ясаучы, яисə аларга карата рəхимсез мөнəсəбəттə булган ата-аналарны 

яисə башка законлы вəкиллəрне; 

2) Нигезлəмəнең 17 пунктында санап үтелгəн балигъ булмаганнарның ата-

аналарын яисə башка законлы вəкиллəрен. 

19. Балигъ булмаганнар эшлəре һəм аларның хокукларын яклау 

комиссиясенə тəкъдимнəр кертə: 

1) балигъ булмаганнарның җəйге ялын оештыру буенча; 

2) балигъ булмаганнар белəн шəхси профилактик эш алып бару буенча; 

3) балигъ булмаганнарның күзəтүсезлегенə һəм җəмгыятькə каршы торуга 

китерə торган сəбəплəрне һəм шартларны бетерү буенча. 

20. Социаль куркыныч хəлдə булган гаилəлəргə рейдлар оештыра һəм 

үткəрə. 

21. Балигъ булмаганнар эшлəре һəм аларның хокукларын яклау 

комиссиясенə тапшыру өчен, социаль куркыныч хəлдə булган гаилəлəрне 

тикшерү актларын төзи. 

22. Җəмгыятьтəн изоляциялəнмичə хөкем ителгəн, шулай ук яшəү урыны 

һəм җəмəгать урыннары буенча РФ Җинаять кодексының 82 статьясы 

тəртибендə җəза срогын кичектереп тору белəн хөкем ителгəн балигъ 

булмаганнарны тикшерү буенча җинаять-башкарма инспекциялəр оештырган 

рейдларда катнаша. 

23. Нигезлəмəнең 17 пунктында санап үтелгəн балигъ булмаганнарның 

гилəлəре һəм гаилə иминсезлегенең башлангыч стадиясендə булган 

гаилəлəрнең социаль паспортларын алып бара. 

24. Балигъ булмаганнар һəм ата-аналар яки башка законлы вəкиллəр 

арасында хокукый белемнəрне пропагандалау эшендə катнаша. 

25. Авыл җирлеге халкы белəн мəгълүмати-аңлату эшлəре алып бара 

(күрсəтмə агитация, массакүлəм-мəгълүмат чаралары). 

 



  

VI. Комиссия эшчəнлеге тəртибе 

 

26. Комиссия эшчəнлеге бер елга планлаштырыла. 

27. Комиссия рəисе тарафыннан расланган еллык эш планы Балигъ 

булмаганнар эшлəре һəм аларның хокукларын яклау комиссиясенə җибəрелə. 

27. Комиссия утырышлары кирəк булган саен, əмма бер айга кимендə бер 

тапкыр үткəрелə. 

29. Утырышларга комиссия əгъзасы булмаган башка затлар да чакырылырга 

мөмкин. 

30. Комиссия утырышы, əгəр анда əгъзаларның гомуми саныннан кимендə 

яртысы катнашса тулы хокуклы санала. Карала торган мəсьəлəлəр буенча 

Комиссия карары утырышта катнашучыларның гомуми саныннан гади 

күпчелек тавыш белəн кабул ителə. Комиссия карары белəн килешмəгəн 

Комиссия əгъзасы Комиссия карарына язма рəвештə аерым фикерен теркəргə 

хокуклы. 

31. Комиссия утырышы көн тəртибе, утырыш алдыннан 3 көннəн дə соңга 

калмыйча, рəис тарафыннан  билгелəнə. Комиссия утырышы көн тəртибендə 

күрсəтелергə тиеш: 

1) сорауның номеры; 

2) сорауның исеме; 

3) сорауны чыгарган зат. 

32. Комиссия əгъзалары комиссия утырышында катнашырга тиеш. 

Комиссия əгъзасы Комиссия утырышында җитди сəбəп аркасында катнашу 

мөмкинлеге булмау турында, булмау сəбəплəрен күрсəтеп, Комиссия рəисенə 

алдан хəбəр итə. 

33. Утырышны комиссия рəисе алып бара. 

34. Комиссия утырышы беркетмəсе утырыш вакытында башкарылган 

язмалар (стенограммалар), докладларның, чыгышларның, белешмəлəрнең һəм 

башка материалларның тезислары нигезендə төзелə. 

35. Комиссия утырышлары вакытында язма алып бару, материаллар җыю 

һəм беркетмə текстын əзерлəү Комиссия секретаренə йөклəнə. 

36. Беркетмəдə күрсəтелергə тиеш: 

1) утырышны үткəрү датасы һəм урыны; 

2) утырышта катнашучы комиссия əгъзалары, чакырылган затлар; 

3) карала торган материалларның эчтəлеге; 

4) аӊа карата материаллар карала торган затның фамилиясе, исеме һəм 

атасының исеме, туу датасы һəм урыны, яшəү урыны, эш яки уку урыны, шулай 

ук материалларны карау өчен əһəмияткə ия булган башка мəгълүматлар; 

5) утырышта катнашучы затларның килүе, аларга хокукларын һəм 

бурычларын аңлату турында мəгълүмат; 

6)  булмаган затларга билгелəнгəн тəртиптə хəбəр итү турында мəгълүмат; 

7) белешмəлəр, чыгышлар, аналитик материаллар; 

8) Комиссия утырышында, башкару өчен җаваплы затлар һəм үтəү срокларын 

күрсəтеп, карар кабул итү турында мəгълүмат. 



  

37. Комиссия карарлары йомгаклау документы булып тора, язмача 

рəсмилəштерелə һəм Комиссия  рəисе тарафыннан имзалана. 

38. Комиссия  карарлары, чаралар күрү өчен, Балигъ булмаганнар эшлəре 

һəм аларның хокукларын яклау комиссиясенə, тиешле органнарга, 

учреждениелəргə, иҗтимагый оешмаларга җибəрелə. 

  

VII. Комиссия рəисе, Комиссия секретаре, Комиссиянең башка əгъзалары 

вəкалəтлəре 

 

39. Комиссия рəисе: 

1) Комиссия эшчəнлегенə җитəкчелек итə; 

2) Комиссия утырышында хəлиткеч тавыш бирү хокукы белəн катнаша; 

3) Комиссия əгъзалары арасында вазыйфаларны бүлə;  

4) утырыш үткəрү датасын билгели; 

5) Комиссия утырышы көн тəртибен раслый; 

6) Комиссия утырышында рəислек итə яисə утырышны алып баруны 

Комиссия əгъзасына йөкли; 

7) Комиссиянең эш планын раслый; 

8) Комиссиянең эш планы үтəлешен контрольдə тота; 

9) Комиссия утырышларында кабул ителгəн карарларга кул куя; 

10) əлеге Нигезлəмə белəн каралган башка мəсьəлəлəрне хəл итə. 

40. Комиссия секретаре: 

1) Комиссия утырышы көн тəртибен формалаштыра; 

2) Комиссия утырышында хəлиткеч тавыш бирү хокукы белəн катнаша; 

3) Комиссиянең агымдагы эшен планлаштыруны, балигъ булмаганнарның 

күзəтүсезлеген һəм хокук бозуларын профилактикалау буенча планнар төзүне 

оештыра; 

4) Комиссиянең  эш кəгазьлəрен алып бара; 

5) Комиссия эшчəнлеге мəсьəлəлəре буенча һəм җирлектə яшəүче балигъ 

булмаганнарның хокукларын һəм законлы мəнфəгатьлəрен яклау мəсьəлəлəре 

буенча  органнар, учреждениелəр, иҗтимагый оешмалар белəн мəгълүмати 

алмашуны оештыра; 

6) Комиссия үткəргəн эш нəтиҗəлəре турында Балигъ булмаганнар эшлəре 

һəм аларның хокукларын яклау комиссиясенə ай саен мəгълүмат бирүне тəэмин 

итə; 

7) Балигъ булмаганнар эшлəре һəм аларның хокукларын яклау 

комиссиясенең җаваплы секретаренə Комиссия карамагындагы территориядə 

Балигъ булмаганнар эшлəре һəм аларның хокукларын яклау комиссиясенең 

күчмə утырышын үткəрүне оештыруда ярдəм күрсəтə: 

7.1) Комиссия əгъзаларына утырыш датасы, карала торган мəсьəлəлəр 

турында хəбəр итə; 

7.2) карала торган мəсьəлəлəр буенча гражданнарны чакыруны тəэмин итə; 

8) социаль куркыныч хəлдəге балигъ булмаганнарны һəм гаилəлəрне 

ачыклау, балигъ булмаганнарның күзəтүсезлеген һəм хокук бозуларын ачыклау 

буенча оператив эш оештыра; 



  

9) Комиссия кабул иткəн карарларның үтəлешен контрольдə тота. 

41. Комиссия əгъзалары: 

1) Комиссия рəисе йөклəмəлəрен үтилəр; 

2) Комиссия утырышларының көн тəртибенə үз тəкъдимнəрен кертəлəр; 

3) Комиссия утырышында хəлиткеч тавыш бирү хокукы белəн катнашалар; 

4) җирлектə, шул исəптəн балигъ булмаганнар эше буенча инспектор, əлеге 

административ участокка беркетелгəн участок вəкалəтлесе белəн берлектə 

профилактик чараларны оештыруда һəм үткəрүдə катнашалар, балалар йөрү 

тыелган урыннарда, шулай ук төнлə ата-аналар яки башка законлы вəкиллəрдəн 

тыш балалар йөрү тыелган урыннарда балаларны ачыклау буенча рейдларда 

катнашалар. 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



  

Тукай муниципаль районы   

Круглое Поле авыл җирлеге  

Башлыгының 2020 елның                      

23 ноябрь 4 номерлы  

карарына 2 кушымта 

 

 

Круглое Поле авыл җирлеге хакимияте каршындагы балигъ булмаганнар эше 

буенча иҗтимагый комиссия составы 

  

Комиссия рəисе: 
 

 

Круглое Поле авыл җирлеге Башлыгы 

 

Э.Р. Низамиева 

Рəис урынбасары 

 

Круглое Поле гомуми белем бирү мəктəбе 

директоры 

 

 

 

Н.В. Гуфранова 

 

Комиссия секретаре:       
    

Круглое Поле авыл җирлеге Башкарма  

комитеты специалист 

 

 

 

Л.К. Абдрахманова              

Комиссия əгъзалары:   

 

 

Полиция участок инспекторы 

 

 

Укыту-тəрбия эшлəре буенча мəктəп директоры 

урынбасары  

 

Л.П. Гильманова 

 

Балалар бакчасы мөдире 

"Зəңгəр вагон “”,  

Круглое Поле авыл җирлеге депутаты                                    

 

 

В.И. Сафина 

 

"УК Доверие" ООО директоры, 

Круглое Поле авыл җирлеге депутаты   

 

 

В.К. Игнатьева 

МФЦ “Юность” директоры      

                                                 

В.Н. Анисимов 

 


